
Efni: Umsögn BHM um þingsályktun um talsmann útlendinga á íslandi (52. mál)

Vísað er til bréfs yðar, dags. 25. febrúar 2002, varðandi umsögn um 52. mál, tillögu að þingsályktun 
um talsmann útlendinga á íslandi. Eftirfarandi er umsögn Bandalags háskólamanna (BHM) um 
þingmálið eins og það liggur fyrir.

Málið er ekki á meginsviði BHM en þar sem ferst hefur í vöxt að aðildarfélög innan BHM og aðrir 
aðilar fái mál erlendra ríkisborgara og annarra sem ekki hafá íslensku að móðurmáli til umsagnar eða 
jafnvel úrlausnar og þar sem hvorki BHM né aðrar stofnanir samfélagsins hafa hefð eða reynslu til þess 
að sinna þeim þykir rétt að styðja þingmálið með þeim röksemdum sem er að finna í greinargerð með 
þingsályktunartillögunni. í síðastnefiidu sambandi skal þó minnt á að ekki er aðeins um lögbundinn rétt 
að ræða heldur kann einnig að vera gengið á réttindi samkvæmt kjarasamningum eða öðrum 
samningum eða löggerningum aðila á vinnumarkaði; slíkar reglur geta eins og kunnugt er verið flókin 
yfirsýnar og úrlausnar rétt eins og lögbundin réttindamál. Sem dæmi má nefiia nýfengna sjúkra- og/eða 
styrktarsjóði opinberra starfsmanna og hefðbundna sjúkrasjóði stéttarfélaga á almennum vinnumarkaði. 
Þá má minna á þjóðréttarlegar skuldbindingar íslands og rétt samkvæmt þeim sem eru flókin og í 
sífelldri þróun.

Þess skal getið að undirritaður hefur nokkrum sinnum fengið á sinn fúnd erlenda ríkisborgara eða 
annað fólk af erlendum uppruna eða heyrt af málum þeirra sem ekki virðast hafá fengið fúllnægjandi 
eða nægilega skjóta úrlausn í „kerfinu“ en vitaskuld er erfitt að fúllyrða að uppruni hafi haft þar bein 
eða óbein áhrif.

Sú forsenda í greinargerð með tillögunni að talsmaðurinn skuli vera löglærður styðst væntanlega m.a. 
við þá röksemd í greinargerð að talsmaður skuli „aðstoða“ útlendinga við rekstur dómsmála; ekki er 
fúllljóst hvort þama er átt við að talsmaðurinn skuli reka mál fyrir dómstólum -  en þá þyrfti hann 
jafiiframt að hafá lögmannsréttindi.

Þar sem ekki gafst tími til þess að gefa umsögn í tæka tíð er þingflokki flutningsmanna og öðrum 
flutningsmanni sent afrit umsagnar þessarar.

